
Informe sobre segregacion e agrupacion en unidade de acto solo urbano non
consolidado (Concello de A Estrada - Expediente XCP 22/037).

ANTECEDENTES

UNICO.- O 1511.2022 tivo entrada no Rexistro Xeral da Xunta de Galicia (ndm. 69335/RX
2799283) oficio do Concello da Estrada no que solicita informe da Xunta Consultiva en
Materia de Ordenacion do Territorio e Urbanismo sobre a seguinte cuestion:

“(..) tendo en conta a definicion de REPARCELAMENTO recollida no art. 15 do PXOM e
entendendo a segregacion como o acto de division dunha parcela en duas ou mais para poder
dispofier delas de xeito independente, agradeceriase cofiecer o criterio da Conselleria de
Ordenacion do Territorio en relacion coa conformidade/desconformidade a dereito relativa a
levar a cabo segregacion e agrupacion en unidade de acto (que a LSG permite en solo rustico -
art. 149), de modo que a superficie segregada dunha parcela se agrupa no mesmo momento 3
lindeira inmediata, sen dar lugar & creacion de novas parcelas, no caso dun solo clasificado
polo PXOM. como Solo Urbano non Consolidado que non conta con planeamento de
desenvolvemento aprobado.”

CONSIDERACIONS XURIDICAS

PRIMEIRA.- Segundo o disposto no artigo 2.1.b) do Decreto 36/2022, do 10 de marzo polo
que se crea e regula a Xunta Consultiva en Materia de Ordenacidn do Territorio e Urbanismo
correspoéndelle a este 6rgano a emision de informes sobre a aplicacion e interpretacion da
normativa vixente en materia de ordenacién do territorio e urbanismo, que sometan a sua
consideracién as entidades que figuran no seu artigo 15, entre as que se atopan as
entidades locais de Galicia.

SEGUNDA.- O Concello da Estrada dispén dun Plan xeral de ordenacién municipal (PXOM),
aprobado definitivamente por Orde da Conselleria de Medio Ambiente, Territorio e
Infraestruturas do 03.06.2013, publicada no Diario Oficial de Galicia do 13.06.2013 e
publicada a stia normativa no Boletin Oficial da Provincia de Pontevedra do 06.09.2013.

A disposicion transitoria primeira da Lei 2/2016, do 10 de febreiro, do solo de Galicia (LSG),
relativa ao réxime aplicable aos municipios con planeamento non adaptado e aos
municipios sen planeamento, establece o seguinte:

“1. O planeamento aprobado definitivamente con anterioridade & entrada en vigor desta lei e
adaptado a Lei 9/2002, do 30 de decembro, de ordenacién urbanistica e proteccion do medio
rural de Galicia, conservara a sua vixencia ata a sua revision ou adaptacion a ela, consonte ds
seguintes regras:

a) Ao solo urbano, aplicaraselle integramente o disposto no planeamento respectivo.

Neste suposto, enténdese que resulta de aplicacidn o disposto no planeamento respectivo,
sen prexuizo do réxime xuridico xeral do solo urbano non consolidado.

TERCEIRA.- O réxime xuridico xeral do solo urbano non consolidado serd, en todo caso, o
establecido na lexislacidn urbanistica e a sua edificacién esixe, de ordinario, da aprobacion
dunha ordenacién detallada, un proxecto de equidistribucion e outro de urbanizacién.

Asi, conforme ao artigo 95.2 da LSG, no solo urbano non consolidado a execucién do
planeamento require, en todo caso, da previa aprobaciéon do plan especial do poligono
correspondente que contefia a sua ordenacién detallada, agas que esta vefa definida no
plan xeral.

De acordo co artigo 113 da LSG, o deber de cesidn e de distribucion de cargas e beneficios
considerarase cumprido coa aprobacién definitiva do instrumento de equidistribucién, en
tanto que o deber de executar a urbanizacién considerarase cumprido coa recepcién polo
concello das obras previstas no correspondente proxecto de urbanizacién.

CUARTA.- O réxime de parcelacidns e divisions de terreos regulase no capitulo Il do titulo
VI da LSG, baixo o epigrafe “Seccion 2% Parcelacions”, definindo no artigo 148 a parcelacion
urbanistica como “a division de terreos en dous ou mais lotes a fin da sua edificacion”.

Os artigos seguintes da citada seccién regulan, por un lado, o réxime da divisién e
segregacion de parcelas de solo rustico (artigo 149) e por outro, nas outras clases de solo
(artigo 150).

O artigo 149 da LSG, relativo a divisidn e segregacion en solo rustico, establece o seguinte:

“No solo rustico non se poderan realizar segregacions, agds no suposto de execucion de
infraestruturas e dotacions e no caso de parcelas vinculadas a instalacions e explotacions que
fosen declaradas de utilidade publica.

Non obstante, permitense segregacions coa finalidade de reorganizar a propiedade, sempre e
cando non resulte un maior nimero de parcelas respecto do orixinariamente existentes”.

Este precepto permite expresa e unicamente para o solo rustico a posibilidade de levar a
cabo segregacions para a reorganizacién da propiedade.

Por outra banda, o artigo 150.1 da LSG establece que “Non se podera efectuar ningunha
parcelacion urbanistica sen que previamente fose aprobado o planeamento urbanistico
exixible sequndo a clase de solo de que se trate e o instrumento de xestion correspondente.
Queda prohibido en solo rustico a realizacion de parcelaciéns urbanisticas.”

En consecuencia, a lei recolle a prohibicion de realizar parcelacions nesta clase de solo en
tanto non se cumpran os requisitos previos necesarios de execucion previstos nos artigos
95 e 113 da LSG.

O artigo 150.1 da LSG non prevé ningunha excepcion & prohibicion de parcelacién, como si
fai o artigo 149 da LSG para o solo rustico, o cal habilita de forma expresa a segregacion
coa finalidade de reorganizacién da propiedade, nos termos expostos.

Polo tanto, non é posible facer unha segregacion e agrupacion en unidade de acto de modo
que a superficie segregada dunha parcela se agrupe no mesmo momento a lindeira

inmediata mentres non se cumpran previamente os requisitos urbanisticos que esixe o
artigo 150.1 da LSG.

Outra interpretacion do artigo 150.1 resultaria incoherente coa regulacién do proceso de
execucion do planeamento previsto na LSG para o desenvolvemento do solo urbano non
consolidado.

CONCLUSION

O artigo 150 da LSG non permite levar a cabo unha segregacién e agrupacién en unidade de
acto, de modo que a superficie segregada dunha parcela se agrupe no mesmo momento a
lindeira inmediata, sen dar lugar & creacién de novas parcelas, no caso dun solo clasificado
polo PXOM como solo urbano non consolidado sen ordenacién detallada e sen proxecto de
equidistribucion definitivamente aprobados.

O que se informa aos efectos oportunos, facendo constar a imposibilidade de resolver por
via de informe cuestions relativas a expedientes urbanisticos concretos de competencia
municipal e que, de conformidade co disposto no artigo 16 do Decreto 36/2022, do 10 de
marzo, este informe non é vinculante, pero ten cardcter interpretativo da norma ou
situacién obxecto de exame e aplicacion.

